
Asunto fSohutude de.lnforme sobre o estudo de Clave PE/C0O/006/20(1)
impacto ambiental

Proxecto Parque edlico Solpor

Espazo

natural Ningun

Conca fluvial | Rio Tambre, Ria de Muros e Noia.

Concello Mesia e Ordes

Provincia | A Corufia

Servizo de Enerxia e Minas. Xefatura
Territorial da Vicepresidencia Segunda e
Conselleria de Economia, Empresa e
Solicitante Innovacidn (actualmente Vicepresidencia | Ref. IN408A 2018/26
Primeira e Conselleria de Economia,
Empresa e Innovacién). Delegacion
Territorial da Coruna.

Promotor Green Capital Power, S.L Ref.

I. Antecedentes administrativos.

Mediante escrito do 20.12.2021, O Servizo de Enerxia e Minas. Vicepresidencia
Segunda e Conselleria de Economia, Empresa e Innovacion (actualmente
Vicepresidencia Primeira e Conselleria de Economia, Empresa e Innovacién), tivo
entrada, na Direccidon Xeral de Patrimonio Natural, de conformidade co establecido
no artigo 37.2 da Lei 21/2013, do 9 de decembro, de avaliacién ambiental, a peticion

do informe relativo 4 sequinte documentacion:
— "ESTUDIO DE IMPACTO AMBIENTAL PARQUE EOQLICO SOLPOR. Octubre 2021”.

Proxecto Sectorial.

Proxecto Execucion.
— Plano do Parque Eélico Arquivo Shape.

Na elaboracién deste informe tivose en consideracion a informacién aportada coa
solicitude remitida, asi como as observaciéns formuladas polo Servizo de

Patrimonio Natural de A Corufia, no documento subscrito o 01.07.2022.

Il. Resumo do proxecto.

O parque edlico Solpor estara situado nos termos municipais de Ordes e Mesia (A
Corufia), e formado por 5 aeroxeradores tipo N155 ou similar de ata 4,8 MW de
potencia nominal unitaria, sendo a potencia total do parque edlico de 24 MW.
Instalarase tamén unha torre de medicién eodlica e serda necesario tamén a

construcion dunha subestacion e edificio de control.

As caracteristicas basicas do parque edlico recéllense na seguinte taboa:

Parque eélico Solpor

Modelo aeroxerador N155

N° aeroxeradores 5

Potencia nominal unitaria 4,8 MW

Potencia total instalada 24 MW

Altura do buxe (m) 120

Didmetro rotor (m) 155

Subestacion transformadora Convencional, 30/220 kV
Produccién media neta vertida a la red 69.462 MWh/afio

Horas netas equivalentes a potencia nominal 2.894 h

Co fin de adecuar as instalacions proxectadas & contorna e as condiciéns técnicas
realizaranse unha serie de actuaciéns para optimizar a actividade, que se enumeran

a continuacion:

— Accesos e viais interiores.

— Cimentacions de aeroxeradores e torre de medicion.
— Plataformas de montaxe.

— Canalizacidns para cableado e rede de terras.

— Movementos de terras.

— Drenaxes lonxitudinais e transversais.

— Previsién de préstamos e entulleiras.

— Zona de provisidon de materiais durante a obra.

— Torre meteoroléxica.

— Subestacion.

Segundo a informacion proporcionada polo documento EslA, proxéctase unha lifia
de 132 kV para a evacuacién do parque eolico Solpor, que ten como obxecto
colleitar a enerxia xerada polo parque edlico cunha potencia total en xeracion de 24
MW. Dita lifla partira do portico da SET Solpor, situado no municipio de Ordes, e
finalizard no apoio 18 da LAT 132 kV Gasalla-Mesén, situado no municipio de Mesia.
A nova lifia sera de simple circuito, tera unha lonxitude total de 709,57 metros e

unha tensidn entre fases de 132 kV.

I1l. Analise da documentacion.

Examinada a documentacién recibida, realizase a seguinte analise:

1. O lugar onde se localiza o proxecto non ostenta ningunha figura de espazos
naturais protexidos, das recollidas na Lei 5/2019, do 2 de agosto, de Patrimonio
Natural e da Biodiversidade de Galicia, e na Lei 42/2007, do 13 de decembro, de

Patrimonio Natural e da Biodiversidade.

2. A zona onde se desenvolve o proxecto non se atopa en ningun espazo que, neste
momento, atopese en estudo na Direccidn Xeral de Patrimonio Natural por

reunir importantes valores ambientais.

3. De conformidade co artigo 75 da Lei 5/2019, do 2 de agosto, de Patrimonio
Natural e da Biodiversidade de Galicia, a zona de actuaciéon non esta
comprendida dentro dos limites de ningunha area protexida por instrumentos

internacionais.

4, Revisado o Inventario de humidais de Galicia (IHG), creado polo Decreto
127/2008, do 5 de xufio, polo que se desenvolve o réxime xuridico dos humidais
protexidos e se crea o Inventario de humidais de Galicia, obsérvase que, o
desenvolvemento do proxecto, non afecta a ningunha das zonas humidas

recollidas no dito inventario.

5. O proxecto non afecta a areas prioritarias para avifauna ameazada e/ou zonas de
proteccién da avifauna contra lifias eléctricas de alta tension, segundo o
establecido na Resolucién do 18 de outubro de 2021, da Direcciéon Xeral de

Patrimonio Natural, pola que se actualiza a delimitacién das areas prioritarias de

reproducion, de alimentacion, de dispersién e de concentracion local de aves
incluidas no Catalogo galego de especies ameazadas e se dispén a publicacién
das zonas de proteccion existentes na Comunidade auténoma de Galicia en que
seran de aplicacion medidas para a proteccion da avifauna contra a colision e a

electrocucion en lifias eléctricas de alta tension.

6. A actuacidn prevista atdpase préxima dous rios e regos:

Rios/Regos/Encoros Distancia (m)

Rio Cedeiras 0 (cruza)

Rego de Castrexo 119

7. De conformidade co Atlas de habitats naturais e seminaturais de Espafia (2005),
realizado polo Ministerio de Agricultura, Alimentaciéon y Medio Ambiente (actual
Ministerio para la Transicion Ecolégica y el Reto Demografico), na zona de
actuacion localizanse teselas onde se identificaron os seguintes habitats

naturais de interese comunitario ou prioritarios:

Codigo UE | Prioritario Denominacion
. Uceiras humidas atlanticas de zonas mornas de Erica ciliaris e Erica
4020 Si .
tetralix
4090 Non Uceiras oromediterraneas endémicas con toxo

8. No ambito de actuacién non estdn presentes arbores ou formaciéns incluidas no
Decreto 67/2007, do 22 de marzo, polo que se regula o Catalogo galego de

arbores senlleiras.

9. Segundo se deriva da informacion dispofiible na Direccién Xeral de Patrimonio
Natural, a cuadricula na que se inclie o ambito de actuacion do proxecto (UTM
10x10 29TNH57), correspondese coa area de distribucién da seguintes especies
protexidas, incluidas no Decreto 88/2007 do 19 de abril, polo que se regula o

Catalogo galego de especies ameazadas (CGEA):

<+ Fauna
Especie CGEA
INVERTEBRADOS
Geomalacus maculosus \Y,

Margaritifera margaritifera
AVES

Especie CGEA

Milvus milvus E

Gallinago gallinago E(1)

Vanellus vanellus E(1)

Scolopax rusticola V(1)

Circus pygargus \

MAMIFEROS

Rhinolophus ferrumequinum \

(E) En perigo de extincidn.
(V) Vulnerable.

(1) Poboacion nidificante.
(2) Poboaciodns insulares.

(3) Poboacién do Cantabrico e Arco Artabro:dende cabo Ortegal ata as illas Sisargas, Cantdbrico: de cabo Ortegal ata o rio Eo,
incluido.

(4) Poboacions de baixa altitude da provincia da Corufia e poboaciéns de montafia da provincia de Ourense.
(5) spp. schoeniculus.

Non obstante, cabe salientar que os datos sinalados anteriormente estan
referidos a informacién asociada a unha cuadricula 10x10 km, polo que
unicamente proporciona unha primeira aproximacion de cara a realizaciéon da
analise. Segundo o “Atlas de aves reprodutoras” publicado polo MITECO en
2003, non é previsible atopar parellas nidificantes (Vanellus vanellus) na zona

onde se localiza este proxecto®.

10.0 proxecto non esta incluido dentro do ambito de plans de recuperacién ou

conservacion de especies protexidas.

11. Con respecto as observacidns efectuadas polo Servizo de Patrimonio Natural de

A Coruia relacionadas cos valores naturais, saliéntanse as seguintes:
<+ FAUNA

Para levar a cabo a anadlise da mesma en primeiro lugar realizouse unha
analise bibliografica consultando atlas e libros vermellos que posteriormente
completouse coas visitas ao campo no ambito de estudo para a toma de
datos in situ, que abarcan o ciclo anual (entre abril de 2019 e marzo de 2020)

da comunidade faunistica presente na drea de implantacion do parque.

Para elo desenvolvéronse itinerarios (2 de mais de 500m cada un), estaciéns
de observacion (2), visitas a charcas e regos, identificacién de refuxios

(identificaronse 6 aptos, é dicir, reinen as condiciéns adecuadas para o seu

uso pero non se encontra ningun indicio de presenza) e estacions de escoita
de quiropteros (5 estacidns que se levaron a cabo 5 veces no periodo de maio

a setembro).
Neste estudio observaronse un total de 40 especies:

— 36 especies de aves: 29 paseriformes, 2 columbiformes (Columba palumbus
e Streptopelia turtur), 1 cuculiforme (Cuculus canorus), 1 galliforme
(Alectoris rufa) e 3 accipitriforme (Buteo buteo, Circus pygargus e Milvus

migrans).

Polo tanto, nas mostraxes realizadas pddese confirmar o uso da zona de
estudo como area de campeo e/ou reproducién do aguilucho cenizo (Circus
pygarqgus), especie que esta considerada como “vulnerable” no Catalogo

nacional e no Catdlogo galego de especies ameazadas.

— 4 especies de mamiferos, todos eles morcegos: Pipistrellus pipistrellus,
Pipistrellus nathusii, Tadarida teniotis e o Nyctalus lasiopterus; esta ultima

especie encontrase catalogada como “vulnerable” no CGEA.

Os 4 morcegos obtidos nas estacidns de escoita non aparecen nas bases de
datos do Inventario Espainol de Especies Terrestres (IEET) consultado para

a cuadricula na que se situa o proxecto.

O promotor menciona que nas visitas en campo non se detectou na area de
estudo especies pertencentes & herpetofauna, peixes continentais e

invertebrados descritas na bibliografia

Respecto ao lobo, sinalan que a zona de implantacién do parque queda dentro
da zona 2 de xestidon da especie, Concellos de Ordes e Mesia, segundo o
Decreto 297/2008, de 30 de diciembre, polo que se aproba o Plan de xestién

do lobo en Galicia.

O axente ambiental do Distrito Ill Santiago — Meseta Interior indica no seu
informe de campo emitido o 30.06.2022, ao respecto das afeccions do parque

sobre a fauna que:

“Cabe salientar que, entre outras aves comuns, puiden observar pousadas

e en voo tres mifiatos comuns (Buteo buteo).

No lugar de Meilan, parroquia de Olas, concello de Mesia, o cal esta en
parte dentro da poligonal, hai polo menos 12 nifios ocupados por cegoias
brancas (Ciconia ciconia), habendo tamén nos lugares de Mato de arriba e

Queiroa de Abaixo, da mesma parroquia e concello.

No percorrido do vieiro entre os aeroxeradores SOL-01 e SOL-02 atopei
excrementos relativamente recentes, que polas suas caracteristicas
poderian atribuirselle 6 lobo, ademais de atopalos logo do remate do vieiro

de acceso 6 aeroxerador SOL-02 o pasado dia 04 de xufio de 2022.

Non podo resefiar a presenza de ningun insecto destacable. Ademais disto,
durante a inspeccién de campo non atopei ningunha especie do Catalogo

Galego de Especies Ameazadas.”
+ MEDIDAS PREVENTIVAS, CORRECTORAS E COMPENSATORIAS.

Ainda que o orzamento do proxecto incluird, segundo o promotor, o
orzamento das medidas protectoras, correctoras e compensatorias, o EslA
non ten un apartado especifico no que se detallen, relacionando no epigrafe

13.5 as distintas partes do orzamento onde foron contempladas as mesmas.

Dende ese Servizo sinalan o contemplado no Anexo VI, punto 5° da parte A, da
Lei 21/2013, do 9 de decembro, de avaliacion ambiental, onde se indica o
seguinte o respecto do establecemento de medidas preventivas, correctoras

e compensatorias:

“Describiranse as medidas previstas para previr, corrixir €, N0 seu caso, compensar, 0S
efectos adversos significativos das distintas alternativas do proxecto sobre o medio ambiente,
tanto no referente ao seu desefio e localizacidn, como en canto a explotacion ou demolicién.

()

As medidas compensatorias consistirdn, sempre que sexa posible, en acciéns de
restauracion, ou da mesma natureza e efecto contrario ao da accién emprendida.

O presuposto do proxecto incluird estas medidas co mesmo nivel de detalle que o resto do
proxecto, nun apartado especifico, que se incorporara ao estudo de impacto ambiental.”

IV. Conclusions.

A vista dos antecedentes e dos datos achegados polo Servizo de Patrimonio

Natural de Corufia, considérase que non é previsible que o proxecto xere efectos

Verificacion: https:/sede.xunta.gal/cve

©
w

73
<
o
a
2
X
E
0

7 de 17



https://sede.xunta.gal/cve?idcve=ktNPOAsrliF8

¥ Verificacion: https:/sede.xunta.gal/cve

|_E| TR CVE: kinPOASriFs

2l XUNTA DIRECCION XERAL

+

3H DE GALICIA | RatoraL (£ Xacobeo 21-22

significativos, sendo compatible coa preservacion do patrimonio natural e a
biodiversidade, polo que se emite informe favorable, condicionado a que se

autorice coas seguintes condicidns:

— En ningin momento os habitats de interese comunitario existentes na contorna,
fora da zona das actuaciéns, poderan verse afectados directamente polos
traballos, nin indirectamente por tarefas asociadas aos mesmos (transito de

magquinaria, deposito de subprodutos, remocion do solo,...).

— Evitarase o depodsito de residuos ou produtos soélidos en zonas onde os
escoamentos produzan arrastres aos cursos fluviais, coa conseguinte

contaminacién de augas continentais.

— Queda prohibida calquera vertedura de material contaminante (cemento,
formigdns, alcatran, pintura, etc). Asi mesmo, tomaranse as medidas de
seguridade necesarias para evitar derrames accidentais dos depédsitos de

almacenamento de produtos como aceites, graxas e carburantes de motores.

— Todas as augas que saian das zonas de instalacions das obras, derivaranse e
someteranse a un sistema de desbaste e decantacion de sélidos. Asi mesmo,
todas as augas procedentes dos formigonados derivaranse e someteranse a un
sistema de desbaste e decantacién de sélidos, regulacién do pH e eliminacién de

aceites e graxas.

— Durante a realizacion dos traballos non se producirdn arrastres nin
enturbamentos das augas continentais susceptibles de ser afectadas. En todo
caso, prohibese calquera tipo de vertido que poida afectar a calidade das augas
continentais. En consecuencia, as augas susceptibles de ser afectadas cumpriran
en todo momento (incluso na época de estiaxe), o preceptuado no artigo 80°
sobre calidade minima esixible as augas continentais (Decreto 130/1997, do 14 de
maio, polo que se aproba o Regulamento de ordenacién da pesca fluvial e dos

ecosistemas acudticos continentais).

— A restauracion tanto das zonas desmanteladas como das zonas afectadas polas
novas actuacions realizaranse segundo o plan de restauracién coa finalidade de

recuperar os habitats de interese comunitario existentes na contorna.

— Asi mesmo cabe facer énfase na importancia da aplicaciéon de accidéns para a
proteccidn da avifauna e os quirdpteros, polo que se fai oportuno que o proxecto
incorpore medidas adicionais que garantan a minimizacion do impacto por

colisién, tal que:
+ Para os quirdpteros:

— Restrinxirase a rotacion das pas das turbinas o mais posible por baixo da
velocidade de réxime, determinando a velocidade do vento en buxe por

baixo da cal os aeroxeradores permaneceran parados.

Non obstante, a mortalidade por colision esta vinculada & actividade dos
morcegos, e esta ven condicionada por multiples factores, variando ao
longo do ano, a hora do dia, a especie, etc. Por outra parte, a sua actividade
depende tamén da velocidade do vento, que, & sua vez, é o principal factor

que determina a producién da instalacion.

No caso de que se queira operar a velocidades inferiores & velocidade de
réxime, debera realizarse un estudo que analice con detalle as frecuencias
de voo reais, na area de rotacion das pas, de cada especie de morcego en
funcién das condiciéns de operacién que se pretendan aplicar (mes do ano,

horario diario, velocidades do vento, etc.).

Este estudio podera presentase en calquera momento, antes ou despois da

instalacién do parque eédlico para modificar as condicidns da DIA.

— No plan de vixilancia ambiental informarase sobre os tempos que a
velocidade do vento foi inferior ao limiar establecido e a porcentaxe en que

os aeroxeradores permaneceron parados por este motivo.
< Para as aves:

— Implementar tecnoloxias de reducidon do impacto por colisidns como
sistemas de deteccidon baseados en video (DtBird ou similar), que son
sistemas que traballan de forma independente para facer un seguimento
das aves e mitigar a mortalidade das rapaces nos emprazamentos de

turbinas edlicas. O sistema detecta as aves automaticamente e pode

adoptar duas medidas sucesivas para mitigar o risco de colisiéon das aves:

activar sons de alerta e, no caso de ser insuficiente, parar a turbina edlica.

— En todo caso, como medida disuasoria pasiva, se debe pintar en negro unha
das aspas de cada un dos aeroxeradores, polo menos en 2/3 desde a punta

da pa.

O plan de vixilancia ambiental medird a mortalidade observada neste
parque e a comparara coa mortalidade dos parques lindeiros xa existentes
(con aeroxeradores sen pintar) para informar si a medida é ou non eficaz, e

para que especies.

A eficacia desta medida foi probada con éxito no parque edlico Smola,
cuxos resultados se publicaron en “Paint it black: Efficacy of increased wind
turbine rotor blade visibility to reduce avian fatalities. May R, Nygard T,
Falkdalen U, Astrém J, Hamre @, Stokke BG. Ecol Evol. 2020;10:8927-8935.
https://doi.org/10.1002/ece3.6592".

Finalmente engadir que:

+ De acordo con informacién achegada a esta Direccidn Xeral por parte de
AESA o pintado dun dos alabes das turbinas edlicas de cor negra é
admisible e pddese incluir como condicionado de sinalizacidon nas
resolucions de servidumes. AESA sinala que a cor por defecto é branca,
pero, despois dunha analise de seguridade, comprobouse que ese

cambio non impon riscos a seguridade aérea.

+ Respecto ao impacto paisaxistico e turistico, nesta cuestion indicar que

prevalece a conservacion das especies.

+ O plan de vixilancia ambiental avaliard tanto o impacto do parque edlico por
colisién sobre as aves e os morcegos, como a efectividade das medidas

requiridas nos paragrafos anteriores.

— Noutro orde de cousas, e en relaciéon ao lobo, tense que dar cumprimento ao
punto 18 (“Efecto barreira das infraestruturas”), apartado 5, do Decreto
297/2008, do 30 de decembro, polo que se aproba o Plan de xestion do lobo en

Galicia. Neste senso, no primeiro ano de funcionamento do parque edlico, como

parte do plan de vixilancia ambiental, débese remitir & Direccién Xeral de
Patrimonio Natural un estudo con datos sélidos sobre a presenza de lobos na
area de influencia do parque edlico e debe realizarse unha avaliacion e
seguimento das afecciéns da instalaciéon edlica sobre a poboaciéon de lobos;

estrutura social, zonas de cria, uso do espazo, etc.

V. Condiciéns minimas para os plans de vixilancia ambiental no relativo ao
control da mortaldade por colision en parques eédlicos durante a fase de

explotacion.

Ademais do recollido no apartado anterior (IV. Conclusidons) deberanse de aplicar as
condicidns expostas a continuacion que se refiren exclusivamente ao relativo ao
control da mortaldade de aves e quirdpteros por colisidn contra os aeroxeradores

durante a fase de explotacidn e tefien o cardcter de minimos.

No que se refire a este tipo de impacto, os plans de vixilancia ambiental teran por

obxecto os seguintes fins:
— cofiecer o impacto real do proxecto autorizado,

— establecer medidas correctoras no caso de que se produzan impactos
significativos, e

— fixar unas directrices minimas, facilmente repetibles e que aporten informacion
homoxénea.

Os planes de vixilancia ambiental teran o seguinte contido:

1) Un calendario de visitas a partir do inicio da fase de explotaciéon durante os

tres primeiros anos.

Durante esta fase se programara unha visita a cada maquina cada 15 dias por

termo medio, en ningun caso separadas mais de 30 dias.

O obxecto é cuantificar a mortaldade total producida por cada unha das
maquinas, identificando si existen patréns temporais e/ou estruturais sobre a

mortaldade de aves ou morcegos (aeroxeradores especialmente conflitivos,

coincidencia das incidencias con periodos de relevancia bioldoxica para as

especies, etc.).

2) Un calendario de visitas a partir do cuarto ano e ata o final da fase de

explotacion.

Unha vez superada a primeira fase, deberianse establecer as medidas
correctoras oportunas para evitar os impactos non compatibles. En
consecuencia, a partir dese momento a mortaldade deberia ser baixa e se

poderia reducir o esforzo na vixilancia.

Durante este segundo periodo, cada ano deberase facer polo menos unha
inspeccion de tédolos aeroxeradores naquela época do ciclo anual na que maior

mortaldade se detectase durante a primeira fase.

A maiores desta inspeccidn, se programaran outras visitas ao longo do ano, de

forma que se inspeccione cada maquina outras 3 veces mais.

O calendario da segunda fase serd estable ao longo dos anos ao obxecto de

poder comparar a evolucion da mortaldade.

3) Unha definicion do método de busca de cadaveres.

A unidade de mostraxe serd un circulo de diametro igual a un 110% o diametro
do rotor, arredor da base da torre. Para identificar facilmente cada aeroxerador,

as torres deberian ter rotulado no pé un cédigo identificativo.

As buscas deberan levarse a cabo por observadores expertos ou/e adestrados
previamente ao inicio do plan. Aconséllase empregar cans adestrados dado que
tefien unha taxa de deteccion moito mais alta e os tempos invertidos en cada
inspeccién son notablemente menores, o que supdn unha mellor avaliacién do

impacto e unha economia de medios.

En calquera caso, debera garantirse que a taxa de deteccién dos equipos (para
aves do tamafio dun paspallds) é superior ao 65%, deixando ao promotor a
decisién de como acadar esta cifra (varios factores inflien en esta capacidade:

numero de persoas, uso de cans, tempos empregados, cobertura vexetal, ...).

En caso de que a vexetacidn situada dentro da superficie de mostraxe impida

acadar esta cifra de detectabilidade, deberian facerse desbroces.
4) O calculo da taxa de desaparicion de cadaveres.

Levarase a cabo un estudio dentro das superficies de mostraxe que avalie a taxa

de desaparicidén de cadaveres debida a accion dos carroieiros.

Calcularanse tres taxas de desaparicion de cadaveres: unha para aves grandes
(tipo faisan), outra para aves de tamafio medio (tipo paspallds) e unha terceira

para aves de pequeno tamafio e morcegos.

Estes estudos deberdn ter en conta no seu desefio as diferenzas estacionais nos
habitats de localizacion dos proxectos edlicos, sobre todo se as condicidns

ambientais difiren moito en distintas datas do ano.

Realizarase un estudo ao inicio da fase de explotacion, outro no cuarto ano e, a
partir deste, cada 5 anos dado que as condiciones ambientais e as poboaciéns de

carrofeiros son variables ao longo do tempo.
5) O calculo da mortaldade real.

A mortaldade real calcularase para cada aeroxerador e para o conxunto de
maquinas, a partir dos datos de mortaldade atopados para cada especie, a taxa

de deteccién dos equipos e as taxas de desaparicion de cadaveres.

Os modelos matemadticos empregados para este calculo estaran validados
cientificamente. En calquera caso aportaranse os datos de mortaldade

empregando algunha das férmulas propostas por:

+ Huso, M. 2010: An estimator of wildlife fatality from observed carcasses.

Environmetrics 22: 318-329.

+ Franzi Korner-Nievergelt, Pius Korner-Nievergelt, Oliver Behr, Ivo Niermann,
Robert Brinkmann & Barbara Hellriegel. 2011: A new method to determine
bird and bat fatality at wind energy turbines from carcass searches. Wildlife

Biology 17: 350-363.

6) Un calendario de informes.

Durante os tres primeiros anos de aplicacién do plan de vixilancia ambiental,

presentarase un informe semestral cos seguintes contidos:

<+ Un resumo inicial do periodo ao que se refira o informe que permita cofecer
rapidamente (para cada maquina e en conxunto) as especies € o numero de
cadaveres atopados, a sua categoria nos catalogos de especies ameazadas, as
xornadas invertidas, os indices de deteccion e depredacion e a mortaldade

total estimada.

<+ Un apartado dedicado a mostrar os albores de alerta e criticos establecidos,
sinalando se se superou algun e a causa. Tamén indicaranse as medidas

correctoras aplicadas.

<+ Un capitulo de antecedentes no que se resuman os resultados de tédolos
informes semestrais anteriores. Esta informacion debera incluir, ademais das
variables mencionadas no primeiro punto, taboas e graficos que permitan
unha comprensiéon rapida da informacién. Entre elas unha taboa da
mortaldade directa historica coa denominacion de cada aeroxerador, a suUa
coordenada UTM precisa, as especies accidentadas e as datas das

observacions.

+ Descricidon detallada da metodoloxia e técnicas de seguimento, incluindo
como minimo, as datas de realizacion, técnicas de prospeccidn, superficie e
tempo de busca, periodicidade entre xornadas, aeroxeradores revisados por

visita, e o nome e cualificacion das persoas que executaron os traballos.

+ Taboa coas especies atopadas mortas, o nimero de exemplares, a data da
observacion, a localizacion UTM e o aeroxerador ou infraestrutura concreta

que produciu a morte.

<+ Un apartado que detalle o estudio no que se atoparon as taxas de
detectabilidade por parte dos observadores e as taxas de desaparicién de
cadaveres. Este incluird polo menos, o nuimero e tipo de reclamos
empregados, as datas dos experimentos, a periodicidade de visita aos

cadaveres e a férmula empregada para a estimacion da mortaldade.

+ Taboa co numero de exemplares atopados mortos e exemplares estimados
mortos en base as taxas de desaparicion e detectabilidade, diferenciando

aves de pequeno, mediano e grande tamafio, asi como morcegos.

A partires do cuarto ano, os informes semestrais pasaran a ser anuais,
presentandose a continuacion da inspeccién anual de tédolos aeroxeradores a

que se fai referencia no apartado b).
7) Informes extraordinarios.

Cada vez que se supere un albor de alerta ou critico, presentarase un informe a
Direccion xeral de Patrimonio Natural dando conta do feito concreto que
sucedera. A este informe incorporarase unha proposta concreta para corrixir o

impacto e evitar que volva a acontecer no sucesivo.
8) Unha identificacion clara dos albores de alerta e criticos.

Entendese por “albor critico” aquel valor da taxa de mortaldade observada nun
parque edlico que se considera inaceptable. Cada especie terd o seu propio albor

critico.

Por taxa de mortaldade observada entenderase o nimero total de cadaveres
observados dunha especie durante os ultimos 3 anos de funcionamento do

parque eolico.

Posto que o estado de conservacién das especies é variable no tempo, definese o
albor critico para cada unha das especies de aves e quirdpteros de presenza

habitual en Galicia do seguinte modo:

+ O 1 % da poboacién galega, si a especie non estd incluida nin no Catalogo
galego de especies ameazadas nin no Listado de especies silvestres en réxime

de proteccion especial.

+ O 0,1 % da poboaciéon galega, se a especie non esta incluida no Catalogo
galego de especies ameazadas pero si figura no Listado de especies silvestres

en réxime de proteccion especial.

+ 0 0,01 % da poboacién galega, se a especie esta incluida no Catdlogo galego

de especies ameazadas.

+ En calquera caso, sempre sera un valor igual ou superior a 2 e igual ou inferior
a 200.

<+ Non se establece ningun tipo de albor para as especies de tamafio de
poboacién descofiecido, salvo para as que estan incluidas no Catalogo galego
de especies ameazadas, para as que o albor critico sempre sera un valor igual

ou superior a 2.

Por poboaciéon galega entenderase a parte dunha poboaciéon que habita na
Comunidade auténoma de Galicia e servira de base o dato mais actualizado de

que se dispoia, sempre que este suficientemente avalado cientificamente.

O “albor de alerta” é aquel valor da taxa de mortaldade observada que permite

implementar medidas correctoras do impacto antes de acadar o albor critico.

Establecese o albor de alerta no 50% del albor critico.

9) Procedemento a seguir en caso de superar un albor de alerta.

En canto se cofieza que se superou un albor de alerta, porase este feito en

cofiecemento da Direccidn xeral de Patrimonio Natural.

Durante o ano seguinte, farase un censo da poboacién da aves ou quirdpteros
afectados na superficie arredor do parque edlico que sexa maior entre as dias

sequintes:
% Terreos situados a menos de 2 Km dos aeroxeradores.

+ Espazo arredor dos aeroxeradores que é cuberto por 2 veces area de campeo

medio da especie na zona de estudio.

Durante os 3 anos seguintes a alerta, establecerase un calendario de visitas aos

aeroxeradores igual ao descrito na letra a).

O promotor tomara ao cabo dun ano todas aquelas medidas que considere
necesarias para non acadar o albor critico e as porda en cofilecemento da

Direccion xeral de Patrimonio Natural, xunto cos datos do censo.

10) Procedemento a seguir en caso de superar un albor critico.

En cuanto se cofieza que se superou un albor critico, porase este feito en

cofiecemento da Direccidn xeral de Patrimonio Natural.

Repetirase o censo da poboacidn especificado na letra anterior e establecerase o

calendario de visitas aos aeroxeradores durante outros 3 anos.

De forma cautelar deixaran de funcionar aqueles aeroxeradores que provocasen

tddalas mortes polas que se supera o albor critico.

A Direccién xeral de Patrimonio Natural, previos os estudos que considere
necesarios, establecera todas aquelas medidas que crea necesarias para lograr
que as taxas de mortaldade se mantefan por debaixo do albor de alerta, as cales

seran de obrigado cumprimento para o titular do parque eélico.

Asinado por: FERNANDEZ COUTO JUANAS, TOMAS

JOSE
Data e hora: 07/10/2022 13:54:59

Cargo: Subdirector Xeral

O presente informe emitese sobre a documentaciéon achegada e sen prexuizo
doutras comunicacidns, autorizaciéns e/ou informes precisos debendo cumprir o
establecido no resto da lexislacién que lle sexa de aplicacion. Calquera modificacién
do proxecto que tefia algunha afeccién sobre o medio natural, requirird o seu

informe correspondente.

Data e hora: 07/10/2022 13:50:03

Cargo: Xefe de Servizo

Santiago de Compostela, asinado dixitalmente

Asinado por: GONZALEZ ANDRES, CARLOS

O xefe do Servizo de Analise de Visto e Prace

Proxectos, Plans e Programas O subdirector xeral de Espazos Naturais

Carlos Gonzéalez Andrés Tomas Fernandez-Couto Juanas

